
Beste ogibideetan gertatzen 
den bezala, kazetaritzan ere 
funtsezkoa da birziklatzea eta 
formazio egokia jasotzea. Au-
rreko astean, NOAUA!ko eta 
Aiurri hedabideko kazetariak 
Kalaka kooperatibako ordez-
kari batekin batu ginen Po-
txoenean. "Genero ikuspegia 
komunikazio arloan txertatze-
ko estrategiak" izeneko min-
tegia eskaini zigun. 

Kalaka kooperatibaren ardatz 
nagusiak komunikazioa eta 
parekidetasuna dira. Ilazki Gain-
za da Kalakako kideetako bat 
eta berak zuzendu zuen saioa, 

"Genero ikuspegia komunika-
zio arloan txertatzeko estrate-
giak" izenekoa.

Balizko estrategiei heldu au-
rretik, genero eta berdintasun 
arloei lotutako testuingurua 
azaldu zuen. Androzentrismoa-
ren eta desparekotasunaren 
inguruko hainbat azalpen eman 
eta gero, komunikazioaren ar-
loan eman ditzakegun urrats 
batzuk azaldu zizkigun: hizkun-
tzaren eta iruditeriaren erabi-
lera ez sexista sustatzea, ema-
kume erreferenteak ikusaraztea 
eta ikuspegi feminista zehar-
kakotasunez lantzea. 

Mintegiak praktikotik ere izan 
zuen. Ariketa bat egiteko bi tal-

detan banatu ginen eta ondoren 
ondorioak partekatu genituen. 

Berdintasun alorreko formakuntza saio batean

Aiurri eta NOAUA!ko kazetariak, aurreko asteko formakuntza saioan.

Urriaren 4an elkartuko dira 
bazkaritarako aurten 75 urte 
beteko dituzten herrikideak, 
14:00etan Atxegan. Hitzordu-
ra joan nahi duenak, izena 
emateko bi telefono hauetako 
batera dei dezake, bazkari egu-
naren aurretik: 
648 83 83 70 (Pilar) 
645 736 726 (Joxe Mari).

1950ean jaiotakoen 
bazkaria, urriaren 
4an Atxegan

1955ean jaiotakoak 
urriaren 18an 
elkartuko dira

Ostegun honetatik aurrera, 
irailaren 25etik urriaren 1era, 
Aginagan kokatuko du Udalak 
garbigune mugikorra. 

Gero, urriaren 2tik 8ra Zubie-
tan aurkituko duzue. 

Bi astean behin egin ohi duen 
moduan, bestalde, igandean, 
hilaren 28an bilduko dute berriz 
errefusa.

Garbigune 
mugikorra,  
Aginagan

57ko kintoen bazkari bat anto-
latu nahian dabiltza eta deialdi 
hau zabaltzea eskatu digute: 
"Interesatuok gurekin harre-
manetan jarri, antolaketarako 
taldea sortzeko. Beraz, 57ko 
kintoa bazara jarri gurekin ha-
rremanetan urriaren 5a baino 
lehen: 617392767 (Iñaki) edo 
620231299 (Juantxo)".

57ko kintoen  
bazkaria antolatzeko 
deialdia

"Urtero bezala, aurten ere 1955. 
urtean jaioak urriaren 18an 
biltzeko aukera izango dugu,  
egun pasa eginez Baztango 
lurretatik egunaz gozatuz".

Izen-ematea urriaren 10era-
ko osatu behar da. Telefonoz, 
whatsappez: 675 006 445 (Ma-
ribi) 615 760 458 (Patxi). Emai-
lez:1955usurbil@gmail.com

ALAZNE ARRUTI BENGOETXEA

IRITZIA

Zenbaitentzat ikasturtea 
irailean hasten da. Beste 
batzuentzat baina, urte 

luzeegi bat ixteko nahiaren 
pisuak bertantxe jarraitzen du 
hazten, inongo errukirik gabe. 
Ni, bigarrengo multzoan 
kokatzen naiz azken urteetan. 
Baina ezer ez da, beltza ez zuria 
izaten. 

Uztailean apur bat deskan-
tsatu eta abuztuan lanean ari-
tu naiz. Inguruan erritmoa 
moteltzen nabaritu dudan 
arren, udan zenbait espaziotan 
aktibitatea eteten denez, ba-
tzuen geldialdiak beste batzuen 
larritasuna elikatzen du, nola-
bait. Irailak hala ere, berarekin 
ekarri ohi du erritmo aldaketa 
bat. Besteen errutina aldaketak, 
gainerakoengan eragina izaten 
baitu ezinbestean. 

Esango nuke, eguraldiak ere 
eragin nabarmena duela ha-
lako datetan. Giro euritsu ba-
tekin, agian etxeratu eta pro-
krastinatzen aritutako gauzei 
heltzea errazten zaie zenbaiti. 
Baina eguraldi onak, oraindik 
hondartzak bete eta giroaz 
gozatzera erakarri ohi du, as-
korentzat.

Aurreko ostegunean, hego 
haizea zetorrenaren abisuare-
kin irten nintzen etxetik. Ka-
miseta tiranteduna eta oine-
tako freskoekin jo nuen auto-
ra, baina goizak oraindik haize 
freskoa zekarrela jabetzean, 
agurtu behar izan genuen fa-
miliako kide baten alkandora 
beltza jantzi nuen soinean. 
Jantziak begi bistan ez du ezer 
berezirik. Garai batean kolore 
gogorrago bat izango zuen, 

baina nik jaso nuenerako, lihoz-
ko oihala zakartzen eta kolor-
getzen hasita zegoen. Dagoe-
neko ez du bere usainik, baina, 
gustuko dut soinean jantzi eta 
bera oroitzea.

Bulegora heldu eta ordena-
gailu aurrean aise berotu nin-
tzen. Ohartzerako ordea, hamar 
eta erdiak heldu eta lankidea, 
kafea hartzeko ordua zela esa-
naz hurbildu zen mahaira, 
artaldea bildu eta atsedenaldi 
bat hartzeko artzain lanetan. 
Kalera irteten hasi eta badaez-
pada, ostera alkandora beltza 

poltsan zintzilikatuta itzuli 
nintzen atarira.

Kafe batzuk, Cola Cao bat eta 
patata tortilla pintxo bat batu 
genituen mahaian, norberaren 
pasarteak partekatzen hasi 
aurretik. Ordu-erdiren bueltan 
bakoitza bere postura itzuli eta 
ekinean geunden. 

Bazkalostean, tuperra hustu 
eta lanaldia bukatzerakoan, 
motxila osatu eta larritasun 
bortitz batek estutu zidan ba-
rrena. Mugikorra, poltsa, kar-
tera... guztiak nituen begi bis-
tan, motxilan ere ez nuen 
boligraforik faltan sumatu, 
baina alkandora beltza falta 
zen.

Bulegoan ez zegoela ziurta-
tu bezain pronto, korrika irten 
nintzen bero sargorian barre-
na kafetegira.  Ordurako arro-
pa ugari jaso behar izan  zute-
la jakinarazi zidaten. Baina 
hantxe itzuli zidaten alkando-
ra zahar eta estimatua. Dena 
den, alkandora galtzen badut 
ere, zin dagizut zutaz oroitzen 
jarraituko dudala, osaba.

Alkandora beltza

"BULEGOAN EZ 
ZEGOELA ZIURTATU 
BEZAIN PRONTO, 
KORRIKA IRTEN 
NINTZEN BERO 
SARGORIAN 
BARRENA 
KAFETEGIRA"

"Kafe batzuk, Cola Cao bat eta patata tortilla pintxo bat batu genituen mahaian. 
Ordu-erdiren bueltan bakoitza bere postura itzuli eta ekinean geunden". UNSPLASH+

Agerreazpiko udal baratze 
parkean "neguko baratza" 
izeneko tailerra eskainiko dute 
irailaren 29an, 18:00-19:30 
artean. "Barazkiak izango dira 
saioaren ardatz".

Furgobaratza bueltan 

Katekesi taldean 
izena emateko epea 
amaitzear da
2. mailatik aurrerako umeak 
dituzten familiek posta elektro-
nikoz jasoko dute izen-emate 
orria eta informazio guztia. 

1. mailan izena eman nahi 
duten familiek aldiz, "parrokia-
ren posta elektronikoan salba-
toreparrokia@gmail.com edo 
Parrokiako telefonoan 943 361 
239 utz dezakete telefonoa eta 
izena. Gu jarriko gara harrema-
netan haiekin". Izena emateko 
azken eguna irailaren 28a 
izango da. 

Sareren mobilizazioa
Sarek deitutako elkarretaratzea 
ostiral honetan  egingo da 
Mikel Laboa plazan, iluntzeko 
20:00etan hasita.

Lehen kantu-jira
Udako etenaldi osteko lehen 
kantu-jira larunbat honetan, 
12:00etan, Mikel Laboa pla-
zatik abiatuta. Ez ahaztu, kan-
tu-liburuxka eramatea.

Urriaren 25an Artzabalen ba-
tuko dira. Interesa duenak 
aurretik deitu dezala hona: 
659139073 (Eli).

59ko kinto bazkaria

Hitz batzuk 
errespetutik eta 
elkarbizitzatik

YOUNESS EL HARRAZ

Idatzi honen bidez, azken 
egunotan gertatutakoa argitu 
nahiko nuke. Prebentiboki 
atxilotu ninduten beste 
pertsona batekin batera, 
baina ikerketak berehala 

egiaztatu zuen nik ez nuela 
inolako parte hartzerik izan 
gertaeretan, eta aske geratu 
nintzen.

Badakit gertatutakoak 
samina, kezka eta 
komentarioak eragin dituela 
herrian. Ni ere sakonki 
atsekabetu nau.

Erasotua izan zen biktimari 
nire elkartasun osoa adierazi 

nahi diot eta erabat arbuiatu 
nahi dut jasan duen 
indarkeria. Inork ez luke 
horrelako egoera gogor bat 
bizi behar, eta beharrezko 
laguntza jasotzea                       
nahi nuke.

Ez dut onartzen inolaz ere 
indarkeriazko ekintzarik. 
Mota honetako gertakariek 
pertsonak mintzen dituzte 

eta elkarbizitza oztopatzen 
dute.

Espero dut biktimak 
lehenbailehen bere 
ongizatea berreskuratzea, 
eta, aldi berean, nire 
bizitza prozesuarekin 
jarraitu ahal izatea, 
lasaitasunez eta 
errespetuz, eta elkarrekin 
bakean bizi ahal izatea.

IKA-MIKA

Lokal komertzial hutsetan 
jarduera ekonomiko berriak 
abiarazteko dirulaguntzak
• Xedea: hasierako gastuak eta 
alokairu edo erosketa gastuak.
• Partida: 27.800 euro (11.000 
euro hasiera gastuetarako eta 
16.800 euro bi urteko alokairu 
edo erosketa gastuetarako).
• Lehentasunezko egitasmoak: 
eskaintzen ez diren zerbitzuak, 
ixtera doazen edo itxi berrien 
jarraipenekoak.

• Banatuko diren laguntzak: 
gehienez 5.500 euro proiek-
tuko hasierako gastuetarako 
eta 8.400 euro (4.800 euro lehen 
urtean eta 3.600 euro bigarren 
urtean) alokairu edo erosketa 
gastuetarako. 
• Eskabideetarako epealdia: 
irailak 30. 

Hasiz Hazi deialdia
• Xedea: 2025 urtean, jardue-
ra proiektu bat duen ekintzai-

leari, Kabiene elkarteak duen 
elkarlan-gunearen egonaldi 
eta erabilera diruz ordaintze-
ko. Elkarlan gune hau, lane-
rako espazio bat ez ezik, ba-
liabideak eta esperientziak 
partekatzeko leku bat izango 
da. Dirulaguntzaren onura-
dunek bertan lanean ari diren 
kideen esperientziatik ikasi 
ahal izango dute eta harre-
man-sare indartuago batekin 
ekin ahal izango diote lanari.
• Lehentasunezko baldintzak: 
Beterri-Buruntzako udalerri-
ren batean erroldatua egotea, 
enpresa proiektu berri bat 
garatzen aritzea…
• Partida: 4.500 euro.
• Dirulaguntzaren zenbatekoa: 
gehienez 1.742,40 euro urte 
osorako.
• Dirulaguntzaren ordainketa: 
%80a dirulaguntzaren ebaz-
pena jakinarazterakoan, gai-
nerako %20a memoria eta 
agiriak aurkeztu ostean.
• Eskabideetarako epealdia: 
irailak 30.

Norgehiagoka erregimenekoak 
ez diren kirol arloko dirulaguntzak
• Lagunduko diren egitasmoak: 
laguntza bereziak (6.000 euro), 
taldeetako prestakuntza tek-
nikoak (1.000 euro), kirolarien 
oinarrizko osasun miaketak 

(5.000 euro), eskolaz kanpoko 
kirol jardueretan parte har-
tzeko dirulaguntzak (5.000 
euro).
• Eskabideak aurkezteko epeal-
dia: azaroak 12.

Eskabideak:
• Presentzialki udaletxeko 
erregistroan (Joxe Martin Sa-
gardia plaza z/g).
• Telematikoki usurbil.eus 
atarian.

Asfaltatze lanak 
egunotan

Hilaren 22an, San Esteban au-
zoko depositu ondoko aldapa 
asfaltatzekoak ziren. Bihara-
munean, Txokoaldeko Iruin-
degi aurrealdea eta egunotan, 
irailaren 24an eta 25ean hain 
zuzen, Barrenkalen “oinez-
koentzako pasabidea goratuko 
da”, udaletik iragarri dutenez, 
udaletxerako sarbidea irisgarria 
izan dadin bermatzeko. Biga-
rrenik, Kalezar 5ean ere lan 
bera egingo dute, “bi aldeeta-
ko espaloiak modu irisgarrian 
lotzeko”. Gauza bera egingo 
dute baita Kalezar 5 eta Kalezar 
6A arteko espaloi artean; “oi-
nezko pasabidea goratuko da, 
irisgarritasuna bermatzeko”. 

Jarduera proiektu bat duen ekintzaileak egonaldi bat egin ahal izango du  
Kabiene elkarteak duen elkarlan-gunean.

Zenbait udal 
dirulaguntzetara 
eskabideak aurkezteko 
aukera

ASIER GONZALEZ DE SAN PEDRO
Zenbateko okupazio maila izan 
duzue Karobi landetxean ekaina, 
uztaila eta abuztuan?
Orokorrean %90eko okupazioa 
izan dugu ekaina, uztaila eta 
abuztuan. 
 
Uda izaten da okupazio altuena 
izaten duzuen garaia?
Bai uda da bai. Donosti Cup-ek 
adibidez asko erakartzen du. 
Baina horretaz aparte, Beho-
bia-Donostia lasterketaren 
asteburuan ere jende asko 
mugitzen da, baita Aste Santuan 

eta Zubietan ere. Data horietan 
ere %90etik gorakoa izaten da 
gure okupazio maila.
 
Zein jatorritako jendea izaten duzue 
gehien? Atzerritarrak ala estatu 
mailakoak?
Bezero gehienak estatu mai-
lakoak izaten dira.
 
Zergatik uste duzu aukeratzen 
dutela Usurbil bezalako herri bat 
haien oporrak igarotzeko?
Lehenik, inguruak eskaintzen 
duen  lasaitasunagatik, ingu-
ru guztia berdea baita nor-

malean. Eta bigarrenik, ibil-
gailua aparkatzeko lekua 
dutelako. Guk landetxean 
aparkamendu pribatua dugu, 
eta ez dute arazorik izaten 
aparkatzeko. 

 
Kostatik gertu egoteak ere uste 
duzu eragina duela?
Kostatik gertu egoteak ere 
erakartzen ditu, eta, zalan-
tzarik gabe, plus bat da haien-
tzat. 

Barnealdeko landetxeetakoei 
galdetu beharko zenieke ea 
haien egoera zein den. 

"Kostatik gertu egotea erakargarria da gure bezeroentzat". KAROBI LANDETXEA

"Udara honetan 
%90eko okupazioa 
izan dugu"
Uda bukatu berritan, Usurbilgo landetxeekin hitz egin dugu 
haientzat uda nolakoa izan den jakiteko. Hauek izan dira 
NOAUA!ren galderak erantzun dituzten ostalariak.

"BEHOBIA-
DONOSTIA 
GARAIAN ERE 
JENDE ASKO 
MUGITZEN DA"

Zenbateko okupazio maila izan 
duzue landetxean ekaina, uztaila 
eta abuztuan?
%100a ez esatearren, %99,9ko 
okupazioa izan dugu hilabete 
horietan. 

Uztailean gela bat edo bi 
falta ziren %100 betea eduki 
ahal izateko, eta abuztuan gela 
guztiak beteak izan ditugu.
 
Uda izaten da jende gehien izaten 
duzuen garaia?
Bai, noski.

 
Zein jatorriko jendea izaten duzue 
zuen etxean? Estatukoak dira 

nagusi ala urrutiagotik ere 
hurbiltzen al zaizkizue?
Urtero atzerriko jende asko 
izaten dugu, %40 inguru. Aur-
ten, Espainiako jende pilo bat 
eduki dugu, inoiz baino gehia-
go. Atzerritarrak ere izan di-
tugu, baina %15 inguru.

 
Zure ustez, zergatik aukeratzen 
dute Zubieta haien oporraldiak 
igarotzeko?
Donostiatik gertu dagoelako, 
eta landetxeak beti hotelak 
baino merkegoak izaten dire-
lako. Hori seguru. Bestalde, 
hainbat webguneetako iritziak 

irakurrita, gustuko dute gure 
etxea, erreseinak onak izaten 
direlako. 

Lasaitasun horren bila ibiltzen 
dira?
Lasaitasun bila? Bai zera! Hori 
da esaten dutena, baina gero 
ez dira gelditzen. Donostia-
ra, Zumaiara, Oriora eta bes-
te  herri batzuetara joaten 
dira bisitan. Hor ibiltzen dira 
jo eta su.

'Kanpamentu nagusi' bezala 
erabiltzen dute?
Bai hori da, kanpamentu na-
gusi gisa erabiltzen dute. 

"%99,9ko okupazioa izan dugu udako hilabeteetan". IRIGOIEN LANDETXEA

"Kanpamentu 
nagusi gisa 
erabiltzen dute"
Irigoieneko Roxarekin hitz egin dugu haien uda nola joan den 
jakiteko, eta izan dituzten bezeroen inguruan hitz egiteko. 

"LANDETXEAK   
BETI HOTELAK 
BAINO 
MERKEAGOAK 
IZATEN DIRA"

Zenbateko okupazio maila izan 
duzue  landetxean ekaina, uztaila 
eta abuztuan? 
Ekainean %95, uztailean %98 
eta abuztuan beteak egon gara, 
%100a.
 
Uda izaten da jende gehien izaten 
duzuen garaia? Ala baduzue beste 
garai batean betea ere?
Guk logela gutxi ditugu, eta 
beste hilabeteetan ere beteta 
egoten da. Egia da gutxiago 
izaten dela. Irailean eta urrian 
ere, jende asko ibiltzen da. Urri 
bukaeran ordu aldaketa egiten 
denean beherakada izaten da, 

eta urtarrilean itxi egiten dugu 
garai txarrena izaten delako 
okupazio aldetik.  Martxotik 
aurrera izaten da gorakada 
berriro.
 
Zuenera etortzen direnak zein 
jatorrikoak dira?
%40 frantsesak izaten dira, %40 
estatu mailakoak, %10 euskal 
turistak izaten dira eta gainon-
tzekoak, edozein tokitakoak 
izan daitezke.

 
Zergatik uste duzu aukeratzen 
dutela Usurbil bezalako herri bat 
haien oporrak pasatzeko?

Gure ostatuak Lasarte-Oriako 
Euskotren geltokia oso gertu 
du, eta autobusak ere badaude 
Donostiara joateko. 

Bestetik, ibilgailuarekin etor-
tzen badira oporretara, oso 
zaila dute Donostian aparka-
tzeko. 

Zentzu horretan, uste dut  
geroz eta bisitari gehiagok Do-
nostiatik kanpo hartzen dute-
la ostatu. 'Kanpamentu nagu-
si' gisa erabiltzen dute Barazar 

landetxea: goizean hemendik 
atera eta iluntzean itzultzen 
dira. 

"Bisitarien %10a euskal turistak izaten dira". BARAZAR LANDETXEA

"Donostiatik kanpo 
hartzen dute ostatua 
bisitari askok"
Zubietako errebote plaza ondoan dago Barazar landetxea. 
Betea izaten duten arren, uda izaten da garairik jendetsuena.

"IRAILEAN              
ETA URRIAN ERE, 
JENDE ASKO 
IBILTZEN DA         
GURE OSTATUAN"

Uda amaitzear da. Aurtengo opor 
garaian, zenbateko okupazio maila 
izan duzue landetxean?
Altua izan da %85-%90 ingu-
rukoa, uztailean eta abuztuan. 
Maiatzan izaten da gorakada 
nabaritzen dugun lehen hila-
betea, eta ekainean ere goraka 
jarraitzen du. Baina beteena 
izaten ditugun hilabeteak uz-
taila eta abuztua dira.
 
Uda izaten da jende gehien izaten 
duzuen garaia? 
Bai inolako zalantzarik gabe, 
eta urtero izaten dira ekaina, 
uztaila eta abuztua.

Badago beste garairik ere oku-
pazio altua izaten duzuena?
Gabonetako edo Aste Santu-
ko egun jakin batzuetan iza-
ten dugu udan izaten dugun 
jendea. Garai horietan ere 
altua da, baina egun gutxita-
ko kontua izaten da. Egun 
askotako garaia uztaila eta 
abuztua izaten da.
 
Zer jatorriko jendea izaten duzue?
Estatu mailakoak kataluniarrak 
eta madrildarrak izaten ditugu, 
eta atzerritarrei dagokienez, 
frantses asko eta aurten, her-
beretarrak eta italiarrak.

Zergatik uste duzu aukeratzen 
dutela Usurbil bezalako herri bat 
haien oporrak pasatzeko?
Batzuk Portugal eta Andaluzia 
aldera doaz oporretara eta he-
men egun bat edo bi geratzen 
dira. 

Beste batzuk, Donostia in-
guruan egoteko, Donostiatik 
ere bertan gelditzen delako.
Nahiago dute, agian, leku lasai 
bat, trafiko askorik ez dagoena, 
jende gutxi eta bertako, eus-

kaldun giroa... Aldagai horiek 
guztiak kontuan hartzen di-
tuzte bisitariek. 

"Frantses asko izaten dugu eta aurten, herbereetarrak eta italiarrak". ARRATZAIN 

"Uztaila eta abuztua 
dira beteenak izaten 
ditugun hilabeteak"
Arratzainek aukera anitzak ditu eta horietako bat landetxea da. 
Iñakirekin hitz egin dugu udako nondik norakoak jakiteko. 

"DONOSTIA 
INGURUAN 
EGOTEKO,   
NAHIAGO DUTE 
LEKU LASAI BAT"

Nolako okupazio maila izan du-
zue ekainean, uztailean eta abuz-
tuan?
Gurean, etxe oso bat familia 
batentzako izan ohi da. Beraz, 
gure okupazioa beti berdina 
izaten da, beti beteta egoten 
da. Baina ez da landetxe bat 
gela pilo batekin eta harrera 
duena. Udan, beti egoten da 
beteta. 

 
Beste garai batzuetan ere betea 
izaten duzue?
Ez. Etxe guztiak oso desber-
dinak gara. Guk udaran oso 
ondo egiten dugu lan eta beti 

okupatuta daukagu, baina 
urtean zehar ia ez dugu lan-
da-turismo bezala funtziona-
tzen. Ahal dugun bezala alo-
katzen dugu, agentzia bidez, 
besteak beste. Urtean zehar, 
bi hilabetean behin etortzen 
da jendea larunbatetik igan-
derako gaua pasatzera. 

 
Zein jatorritako jendea izaten 
duzue?
Guk atzerriko jende gutxi 
izaten dugu hemen, norma-
lean Estatu mailakoak izaten 
dira: katalanak, madrildarrak, 
hegoaldekoak… Aurten adi-

bidez, Madrilgo jende asko 
izan dut. 

 
Zergatik aukeratzen dute Usurbil 
bezalako herri bat haien oporral-
dia igarotzeko?
Nik uste dut lasaitasunagatik 
etortzen direla. Gutxi batzuk 
Donostiatik gertu gaudelako 
etortzen dira, eta beste batzuk 
kokapenagatik. 

Donostiatik gertu egoteaz 
gain, Orio, Zarautz eta Zumai-

tik ere gertu dago. Internete-
ko erreferentziak ere laguntzen 
digute jendeak gure etxea 
alokatu dezan. 

"Estatu mailako bisitariak ditugu batez ere". ILLUMBE

"Batzuk Donostiatik 
gertu gaudelako 
etortzen dira hona"
Illumbe ez da beste landetxeak bezalakoa. Etxe osoa alokatzen 
da, eta udan oso ondo funtzionatzen du. 

Zenbateko okupazio maila izan 
duzue landetxean pasa den uda-
rako ekaina, uztaila eta abuztuan?
%85 eta %90 bitarteko okupa-
zio maila izan dugu ekaina, 
uztaila eta abuztuan.
 
Udan izaten da okupazio gehien 
izaten duzuen garaia?
Bai, udako hilabeteetan izaten 
da okupazio maila altuena 
hemen.
 
Eta urteko gainerako hilabe-
teetan nolako okupazio maila 
izaten duzue Olivi 1948 lande-
txean?

Denboraldi baxuarekin alde-
ratzen baldin badugu, uda 
aurreko hilabeteetan eta irai-
lean ere, igo egiten da okupa-
zio maila.
 
Zein jatorrizko jendea izaten du-
zue gehien? 
Gehiengoa estatukoa izaten 
da. 

 
Eta atzerriko bisitarien kasuan, 
zein jatorrikoak izaten dituzue 
gehien?
Atzerritarrei dagokienez, fran-
tsesak eta herbehereetarrak 
izaten ditugu.

Zergatik uste duzu bisitariek 
aukeratzen dutela Usurbil beza-
lako herri bat, haien oporraldia 
igarotzeko?
Gure landetxeak eskaintzen 
dien erosotasunagatik. 

 
Zein izaten da bisitariei eskain-
tzen diezuen erosotasun hori? 
Nola definituko zenuke?
Gure bezeroek kotxez bidaia-
tzen dute: aparkatzeko erraz-
tasunak eskaintzen dizkiegu 

eta hemendik Donostiara eta 
ingurumariko herrietara bi-
daiatzeko erraztasuna izaten 
dute. 

"Gure bezeroek kotxez bidaiatzen dute". OLIVI 1948

"Frantsesak eta 
herbehereetarrak 
izaten ditugu udan"
Olivi1948 ostatua Kalezarren dago eta udako hilabeteetan lan 
asko egin dute. "Irailean ere igo egiten da okupazio maila".

"GUK ATZERRIKO 
JENDE GUTXI 
IZATEN DUGU, 
NORMALEAN 
ESTATUKOAK DIRA"

"HEMENDIK 
DONOSTIARA             
ETA INGURUKO 
HERRIETARA 
HURBILTZEN DIRA"

Zenbateko okupazio maila izan 
duzue ekaina, uztaila eta abuz-
tuan?
Ba %100 ia. Gutxiena izan du-
guna %95ekoa izan da. Hiru 
h i l a b e t e  h o r i e t a n  % 9 5 -
%100ekoa izan da. 

 
Uda izaten da jende gehien izaten 
duzuen garaia? Edo badago bes-
te garairik?
Bai, uda izaten da jende gehien 
izaten dugun garaia. Gero Aste 
Santuan, Gabonetan eta sa-
gardo denboraldian ere an-
tzeko okupazio maila izaten 
dugu. 

Baina sagardotegi garaian 
ez da %100a izaten. Astelehe-
netik ostiralera ez da jenderik 
ibiltzen, baina ostiraletik igan-
dera bai. Hau da, asteburu 
guztiak erreserbatuak izaten 
ditugu, urtarrila erdialdetik 
maiatza bukaera arte. 

 
Zein jatorriko jendea izaten duzue? 
Normalean estatu espainia-
rrekoak izaten ditugu: madril-
darrak, andaluziarrak, katala-
nak... Gehienbat horiek izaten 
dira, baina, aurten, gurean 
justu erabat desberdina izan 
da, ingelesak, belgikarrak eta 

italiarrak eduki baititugu uda 
honetan. 

 
Zergatik uste duzu bisitariek 
Usurbil bezalako herri bat auke-
ratzen dutela haien oporrak iga-
rotzeko?
Donostiatik gertu dagoelako 
eta garraio publikoa ondo dau-
katelako Donostiara joateko. 
Haiek Usurbil kanpamentu 
nagusi bezala hartzen dute, eta 
hemen lo egiten dute, gosaltzen 

dute, eta asko jota, afalordura-
ko etortzen dira. Hemendik 
Bilbo, Iruñea edota Gasteiz, 
oso gertu dituzte. 

Aste Santuan eta Gabonetan ere, jende asko hurbiltzen da Troyara. TROYA LANDETXEA

"Aurtengo uda 
erabat desberdina 
izan da gurean"
Kalezar auzoan dagoen Troya baserriak lasaitasunaz gain, 
diskrezioa ere eskaintzen duela azaldu digute. 

Zenbateko okupazio maila izan 
duzu ekaina, uztaila eta abuztuan? 
Hiru hilabeteak kontuan izan-
da %75 inguruko okupazioa 
izan dugu udara honetan. 

 
Badago beste garairen bat oku-
pazio maila altua izaten duzuena?
Abuztua izaten da jende gehien 
izaten duguna, baina irailean 
ere oso altua izaten da. 

 
Irailean ere eskaera handia iza-
ten duzue. Zergatik izango dela 
uste duzu?
Nik uste dut prezioak jaisten 
direlako dela. 

Zein jatorriko jendea izaten du-
zue? 
"Nongoa ez?" da galdera. Iza-
ten ditugun bezero gehienak 
frantsesak, belgikarrak eta 
herbeheretarrak izaten dira, 
baina denetik izan dugu aur-
ten: korearrak, amerikarrak, 
argentinarrak eta italiarrak, 
besteak beste.

 
Atzerritik datozen bisitariez 
gain, Estatuko turistak ere ger-
turatzen al dira Usasku Berri 
landetxera? 
Gutxiago izaten ditugu, baina 
Estatutik ere etorri izan dira. 

Zure ustez, zeintzuk dira Usurbil 
bezalako herri bat aukeratzeko 
arrazoiak?
Esaten dutenagatik, lasaitasun 
bila etortzen dira gurera. Do-
nostiatik gertu egoteak eta 
aparkatzeko tokia izateak ere 
laguntzen du. Uste dut horre-
gatik etortzen direla hona. 

 
Animaliak dituzuenez, bezeroei 
animaliekin egoteko aukera es-
kaintzen diezue ere?

Ez. Txakurrarekin jolasten 
ibiltzen dira, baina ez dira 
animaliekin egoten. Txoriak 
ikusten ibiltzen dira. 

"Korearrak, amerikarrak,... Toki ezberdinetatik hurbiltzen dira". USASKU BERRI LANDETXEA

"%75eko okupazioa 
izan dugu udara 
honetan"
Usasku Berri landetxeak animaliak izan arren, bezeroak 
lasaitasun bila joaten direla aitortu dute. 

"ESATEN 
DUTENAGATIK, 
LASAITASUN BILA 
ETORTZEN DIRA 
GURERA" 

"SAGARDOTEGI 
GARAIAN 
ASTEBURU DENAK 
ERRESERBATUAK 
IZATEN DITUGU"

ARITZ LASARTE
Jaiak bizitza ospatzeko izaten 
dira, bizipoz iturri. Baina fes-
tek ospakizunen eremua, ber-
tan bizi direnak elkartu, ha-
rremanak estutu, komunitateak 

kohesionatzeko baliagarri izan 
ohi dira. Horren adibide izaten 
ditugu Usurbilgo herri eta 
auzoetako jaiak; tartean, as-
teburuan ospatu diren San-
tuenekoak. 

Irailaren 19tik 21era hamai-
ka ekintza egin dituzte bertan; 
musika, haurrei zuzenduriko 
ekintzak, otorduak, kalejirak, 
txapelketak... Nabarmentzeko 
bi kontu; auzolana ardatz du-
tela jaiok. Jo eta su aritu dira 
lanean goizetik gauera, belau-
naldi ezberdinetako auzokide 
eta herrikideak. Parte hartzai-
leen aldetik, aldiz, nabarmen-
tzekoa, azken urteotan hazi 
eta horri eutsi dion bisitarien 
etorrera, baina batez ere au-
zokideen inplikazioa. Izan ere, 

jaiok bertako bizilagunak pla-
zara atera, elkarrekin egon, 
harremandu eta egoteko gal-
du ezinezko hitzorduan bila-
katzen dira.

Ekintza batean baino gehia-
gotan islatzen da nola festek 
auzoa egiten, eraikitzen, batzen 
laguntzen duten. Adibide gisa, 
albiste honi atxikitako argaz-
kia duzue. Iragan igande eguer-
dian, frontoian ospatu zuten 
auzo bazkaria. Belaunaldiar-
teko topaketan bilakatu zuten. 
Girotua izan zen hitzordua, 
bingoan jolastuz borobildu 
zuten eta. 

Asteburu mugitu baten on-
dotik, tarte ezin aproposagoa 
izan zuten lagunartean elkar-
tu eta otordu ederra parteka-
tzeko.

Auzo bazkari horretan iku-
sitakoa jaien asteburuan bes-
te hainbat uneetan bizi ahal 
izan da, ekitaldi gehiagotan. 
Halako ospakizunen zikloak 
auzo eta herri bizigarriagoak 
bilakatzen egiten duten ekar-
pen garrantzitsuaren isla iza-
ten dira.

Ehun bat lagun elkartu ziren, Santueneko jaietako auzo bazkarian.

Santueneko jaiak, 
auzokideen 
elkargune

"Holi Festa" lehertu zen unea.

Gogotik egin zuen euria larun-
bat arratsalde amaieran San-
tuenean. Ez zuen ordea, "Holi 
Festa" zapuztu. Haurrei zuzen-
duriko ekintzen eguna boro-
biltzeko, koloreen festa lehertu 
zen Dj Gorka Mendiren ema-
naldia hasi berritan. Euskal 

abesti ezagunen erritmora, 
Indian jatorria duen kolore fes-
ta ospatu zuten frontoi ondoko 
plazan. Euriak ere ez zuen de-
segin parte hartzaileen bizipo-
za. Goitik behera blai, baina 
koloretsu eta pozik amaitu 
zuten eguna.

Dantzatu, jolastu, eta koloreztatzeko 
aukera izan dute gaztetxoenek

Urez betetako globo gerra betean auzokideak.

Hasiera ezin aproposagoa izan 
dute aurtengo Santueneko 
jaiek. Izan ere, beroagatik abi-
su horiaren eraginpean gine-
la ekin zieten auzoko festei 
irailaren 19an. Zer giro izango 
genuen jakin gabe programa-
tua zuten lehen ekintza ezin 

egokiagoa izan zen festei eki-
teko. Lehen suziriak jaurtita, 
Santuenean oso errotua dagoen 
urez betetako globoak jaurti-
tzen aritu ziren. Adi ibili beha-
rra izan zen plazan eta ingu-
ruan, blai amaitu nahi ez 
bazen.

Urezko globo gerra, jaien hasiera 
sargorirako

Izer eta Alabierrek dantza giro bizia sustatu zuten. Burrunbazale txaranga jai giroa auzoan barrena hedatzen.

Mus txapelketako lehiakideek frontoia bete zuten. Lauburu konpartsako erraldoiak dantza gogoz irten ziren, buruhandi berriekin.

Usurbilgo joaldunek jaietako bira egin aurretik ateratako talde argazkia. Jon Alkorta eta Jon Mikel Larrañaga, Santueneko azken jaieguna esnatzen.

Zirkoa jolas eta trebakuntzarako ahalegin bilakatu zuten Santueneko jaietan. Ilara luzea, jaietako produktuen dastatze saioetako batean.

Egilea: Garbiñe Ubeda. Ekoizlea: TOKIKOM. Soluzioak 24. orrialdean.

Soluzioak 24. orrialdean.

Bost jaiegunetan egituratu 
dituzte aurtengo festak. Agi-
nagarren jaiegun nagusia 
urriaren 4a izan ohi da, aurten 
larunbatez egokitu da eta oi-
lasko biltzaileei eskaintzen 
dieten ekintzekin uztartu dute 
antolatzaileek. 

Ospakizun egun bikoitza 
izango da, beraz, urriko lehen 
larunbatekoa. Oilasko biltzai-
leek Aginagako herrigune 
nahiz goialdeko bizilekuetan 
barrena bira egingo dute ur-
tero moduan. Aginagar hain-
batekin egon eta haiengana 
festa giroa heltzea ahalbide-
tzen die ekimenak. Bitartean, 
bertsolariek giroturiko jubi-
latuen hamaiketakoa ospa-
tuko dute Aginaga sagardo-
tegian. 

Aginagarren jaiegun handian 
egokituko da baita, larunbata 
izanik, herria batzen duen 
afaria. Adi, sarrerak salgai izan 
dira astean zehar Eliza Zaha-
rrean. Txartelok eskuratzeko 
azken eguna, ostiral hau izan-
go duzue, hilaren 26a, leku 
berean, arratsalde partean eta 
bi orduz, 18:00-20:00 artean. 
Honakoak izango dira sarrera 
horien prezioak: 30 eurotan 

erosi ahalko dira helduenak, 
haurrenak 12 euroren truke.

Jaiotan ere izango da bigarren 
otordu bat, gazte afaria. Urria-
ren 10erako antolatu dute 
Atarialde elkartean. Kasu ho-
netan, izena eman beharko 
da aldez aurretik, Aginagako 
jai batzordeak Instagram sare 
sozialean duen helbide hone-
tara idatziz: @eliza_zaharra_el-
kargunea

Bi afari horiez gain, jan-eda-
nik ez da faltako Aginagako 
San Praixkuetan, haurren egu-
neko bazkari eta txokolate 
janarekin edota urriaren 5eko 
haragi egosi, txorizo eta sa-
gardo dastatzeekin.

Herri kirolak
Halere, jaiok bereziki izerdi 
patsetan datozela nabarmen-
du daiteke. Bereziki, jai ba-
tzordeak herri kirolen alde 
eginiko apustua nabarmendu 
beharra dago antolaturiko 
ekintzen artean. Festak ofi-
zialki txupinazoarekin hasiko 
diren arren, aurrez herri kiro-
len erakustaldia iragarri dute. 
Garai batean egin ohi zuten 
moduan, etxekoak jarriko di-
tuzte aurrez aurre; gazteak eta 
ez hain gazteak, antolatzaileek 
aurreratu dutenez. Jaien azken 
egunerako, urriaren 11rako 
ere herri kirolen erakustaldia 
programatu dute, Gaupasa 
Egun horretako azken parran-
dari ekin aurretik. 

Izan ere, gautxorientzako 
eguna argitu arteko hiru kon-
tzertu gau antolatu dituzte, 
aurrez txaranga taldeekin gi-
rotzen hasiko direnak. Itzal 
taldekoekin erromeria gauean 
murgilduko dira urriaren 4an. 
Jaietako bigarren eta azken 
asteburuan, Bide Batez, Mirua, 
Trikidantz taldeak gonbidatu 
dituzte. Kontzertu horien se-
gidan, dj-ak musika dantza-
garriarekin gaua borobiltzeko. 
Hitzordu horietara heltzeko, 
berriz, afalaurreko girotzea 
izango da Aginagako txaranga 
talde ezberdinen eskutik. 

Amaitzeko, nobedadeen 
artean, batetik, Lauburu Usur-
bilgo erraldoi eta buruhandien 
konpartsak inguruotako uda 
parteko jaietan egiten ari den 
biraren baitan, urteko azken 
ospakizunotan, Aginagako San 
Praixkuetan estreinakoz izan-
go duen parte hartzea. Jolas, 
puzgarri edota txokolate jan 
gozoaz giroturiko Haurren 
Egunaren baitan izango da. 
Horrekin batera, telazko pol-
tsak apaintzeko tailerra ere 
antolatu dute.

Duela bi urte egin zuten azkenekoz, aginagarren arteko herri kiroletako erakustaldia. 

Udako festen zikloa 
amaitzeko azken 
geltokia: Aginaga
Udako jaien denboraldiko azken geltokira heltzear gara. Urrian sartzearekin batera, Aginaga festa 
giro betean murgilduko zaigu. Izan ere, datorren hilabeteko lehenengo bi asteburuetan jai izango 
dute, San Praixkuak tarteko.

"HERRI AFARIRAKO 
TXARTELAK 
ESKURATZEKO 
AZKEN EGUNA, 
OSTIRAL HAU 
IZANGO DUZUE"

"HERRI KIROL 
SAIOAN, ETXEKOAK 
JARRIKO DITUZTE 
AURREZ AURRE; 
GAZTEAK ETA EZ 
HAIN GAZTEAK"

Urriak 3, ostirala

17:30 Herri kirolak, herriko 
gazte eta ez hain gazteekin.
18:30 Txupinazoa Eliza Zaha-
rreko balkoian pregoi eta brin-
disarekin; txanpaina gure 
kontu!
19:00 Ostolaza eta Larrañaga 
trikitilarien saioa plazan, han-
kak nekatu arte.
Bitartean, XLI. Toka txapel-
keta herrikoia eta buruhandi 
bizkor-bizkorrak.

Urriak 4, larunbata:   
San Praixku eta Oilasko 
Biltzaileen Eguna

05:30 Oilasko biltzaileen go-
saria.

06:00 Oilasko biltzaileen ir-
teera Atarialde Elkartetik.
11:00 Meza Nagusia.
11:30 Oilasko biltzaile txikien 
irteera Mapildik, "fundamen-
tu pixka bat jartzeko".
12:00 Jubilatuen hamaiketakoa 
Aginaga sagardotegian, ber-
tsolariek alaituta.
18:00 Txosna irekiera.
18:30 Eliza Zaharrean, arra-
tsaldea alaitzeko Hereje Figh-
ters.
Ondoren, herri poteoa; afari-
rako beroketa!
21:00 Herri afari bikaina. Sa-
rrerak Eliza Zaharrean, iraila-
ren 22an, 24an eta 26an 18:00-
20:00 artean. Prezioak: 30 euro 
helduenak, haurrenak 12.
23:30 Txosna irekiera "gorpu-
tza berotzeko".

00:00 "Frontoian lotsak itzali 
eta denok dantzan jartzeko 
Itzal Erromeria".
03:00-07:00 Gaupaseroentzat 
Dj Bon.
 

Urriak 5, igandea

16:00 XLII. Mus Txapelketa 
irekia. Izen-ematea lehenago 
egin beharko da, 15:30-16:00 
artean.
16:00 Telazko boltsa apain-
tzeko tailerra teknika ezber-
dinekin.
18:30 Bingo Musikatua, "nor 
izango da aurtengo irabaz-
lea?"
19:00 Haragi egosi, txorizo eta 
sagardoa, "igandeko ajea ba-
retzeko".

Urriak 10, ostirala: Ume 
eta Gazteen Eguna

10:00 Umeen jolasen hasiera.
13:00 Umeen bazkaria. "Go-
searekin etorri!"
16:00 Puzgarriak. 
Ondoren, eguraldiak laguntzen 
badu, apar festa.
17:30 Txokolate banaketa eta 
"buruhandi gaizto-gaiztoak".
18:00 Erraldoi eta buruhandien 
irteera, Lauburu konpartsaren 
eskutik.
19:00 Musikaz girotutako po-
teoa parranda giroan sartzeko.
21:00 Gazte afaria Atarialde 
Elkartean. Izena emateko Ins-
tagramera idatzi.
23:00 Txosna irekiera.
23:30 Kontzertuak Eliza Zaha-
rrean: Bide Batez eta Dj Hi-
dalgo.
 

Urriak 11, larunbata: 
Gaupasa Eguna

12:00 Herri kirol erakustaldia.
18:00 Txosna irekiera.
19:00 Denak dantzan jartzeko 
Arranopola txaranga.
00:00 Kontzertuak frontoian: 
Mirua, Trikidantz.
03:00 Eliza Zaharrean: Dj Jo-
tatxo.
08:00 Errefus bilketa gaupa-
seroentzat.

Oharrak:

-Aginagako Jai Batzordea ez da 
arduratzen egun hauetan ger-
ta daitezkeen ezbeharrez.
-Usurbilgo Udalak babesturiko 
festak direnez, erantzukizun 
zibilaren aseguru poliza ere 
Udalak bereganatzen du.

 
Antolatzailea: Aginagako Jai 
Batzordea.

Jaiak hasi berritan, iaz eginiko erromeria. Aurten ere plaza dantzaleku bilakatuko dute.

Aginaga, denboraldiko 
azken jaien lekukoa 
hartzeko gogotsu
Aginagan prest dute, urriaren 3an hasi eta hilaren 11ra arte, datorren hilabeteko bi asteburuetan 
jaien zikloan barneratuko dien egitaraua. Jai batzordeak ondutako ekitaldi eskaintza zehatza 
duzue lerrootan.

TXUPINAZOA 
URRIAREN 3AN 
BOTAKO DUTE. 
18:30EAN, ELIZA 
ZAHARREAN

ASIER GONZALEZ DE SAN PEDRO
Dagoeneko urte batzuk egin di-
tuzu korrikalari gisa, lehian. Nola 
ikusten duzu emakumeen kirola?
Kirol batzuetan beste kirol 
batzuetan baino hobeto dago 
emakumeen egoera. Nik atle-
tismoa egin dut txikitatik, eta 
nahiko berdintasunarekin hezi 
izan nintzen. Atletismotik 
kanpo begiratzen nuenean, 
ikusten nuen egoera oso ez-
berdina zela. Gaur egun lan 
asko egiten ari da, baina orain-
dik egiteko dagoela uste dut. 

 
Nabaritu duzu emakume gehia-
go dabiltzala kirolean?
Ni 2017an hasi nintzen men-
di lasterketetan, eta egia da 
oso emakume gutxi ikusten 
zirela mendi lasterketetan. 

Asfaltoan emakume gehiago 
ikusten ziren, eta mendian 
zebiltzanak beti lagunduta 
ikusten ziren. Gaur egun bai 
ikusi dut gorakada bai laster-
ketetan baita mendira noanean 
ere. 

 
Zerk uste duzu ekarri duela go-
rakada hori?
Sare sozialek bultzada handia 
eman diote nire kirolari. Kirol 
ikusgarria da eta asko saldu 

daitekeen kirol bat da, bai 
onerako eta bai txarrerako. 
Horrek, orokorrean, gorakada 
bat ekarri du, bai mutiletan 
bai nesketan. 

 
Arazorik izan duzu mendi laster-
ketetan emakume izateagatik? 
Nik pertsonalki ez dut kanpo-
tik iruzkin txarrik jaso. Hasi 
nintzenean pare bat lasterke-
tetan emakumezkoen sariak 
gizonezkoenak baino txikia-

goak ziren. Baina gaur egun, 
gehiago zaintzen dela uste 
dut. 

 
Zer moduz doa denboraldia?
Denboraldia ondo hasi zen, 
hainbat lasterketa egin nituen 
maiatzera arte. Maiatzean 
istripu txiki bat izan nuen eta 
erradioa eta kubitua hautsi 
nituen. Nire helburua euskal 
selekzioarekin Zegama-Aiz-
korrin partea hartzea zen, 
baina lesioaren ondorioz, 
ikusle bezala joan behar izan 
nuen. Geroztik errekuperazio 
prozesuan nago.  Iraila bukae-
ran berriro lehiatzea espero 
dut. 

 
Mendi lasterketetaz bizi zara?
Ez niretzat hobby bat da. Nik 
zortzi orduz lan egiten dut, 
eta lanetik kanpoko beste ze-
reginak egin eta gero, gelditzen 
zaidan denbora entrenatzeko 
erabiltzen dut. Geroz eta pro-
fesionalizatuagoa dago, baina 
ekonomikoki oso kirol pobrea 
da. Markak eta sare sozialak 
sartzen ari dira kirol honetan, 
baina nik uste dut urruti gel-
ditzen zaidan zerbait dela. 
Niretzako hobby bat da, dis-
frutatzeko egiten dut, eta nire 
egunerokotasunetik desko-
nektatzeko. 

 
Nola entrenatzen duzu?
Astean zehar, denboragatik 
asfaltoan entrenatzen dut, 
Txokoalden, Zubietan eta in-
guru horietan, eta asteburue-
tan mendira joateko aprobe-
txatzen dut. 

 
Euskal Herritik kanpo ere lehia-
tzen duzu?
Mundu guztian zehar lehiatu 
dezakezu mendi lasterketetan. 
Nire kasuan, Euskal Herrian 
lehiatzen dut, munduko las-
terketarik politena hemen 
dugulako: Zegama-Aizkorri. 
Baina Pirineotan, Andaluzian, 
Katalunian ere lehiatu izan 
dut. Soronea-Ammma taldean 
nago, eta taldeka lehiatzen 
dudanean haiek ordaintzen 
dizkidate bidaiak. Bakarrik 
noanean nik ordaintzen ditut. 

Irati Larrañaga, Andatza mendia atzean duela. ASIER GONZALEZ DE SAN PEDRO 

"Egunerokotasunetik 
deskonektatzeko eta 
gozatzeko egiten dut"
IRATI LARRAÑAGA MATXAIN  MENDI KORRIKALARIA

Irati Larrañaga Matxain (Kalezar, 1993) zortzigarren urtez ari da mendi lasterketetan parte 
hartzen. Ez da kirola egiteaz bizi, baina kirola eginez gozatzen duela aitortu digu. 

"GEROZ ETA 
PROFESIONALAGOA 
DA, BAINA 
EKONOMIKOKI OSO 
KIROL POBREA DA"

"ASFALTOAN ETA 
MENDI PROBETAN 
GORAKADA BAT 
EMAN DA AZKEN 
URTEOTAN"



ARITZ LASARTE
Apirilaz geroztik etenda egon 
dira anbulatorioko pediatria 
kontsultak. Sortu duten wha-
tsapp taldean saretuak dauden 
berrehunetik gora gurasoek 
bizi duten egoera jendaurrean 
salatu zuten iragan astean. 
Etendako zerbitzua familien 
beharrak guztiz asetzeko mo-
duko bermeekin berrezartzea 
nahi dute. Izan ere, egunotan 
nobedadeak izan dira. Aste 
hasieran jakin zuten, zerbitzu 
hau martxan zutela berriz an-
bulatorioan, baina "ordutegi 
murriztuan", hiru ordu eta 
erdiz. Haien seme-alabek "osa-
sun publiko, hurbila eta kali-
tatezkoa" izateko eskubide 
urraketa argi eta errespetu 
falta garbitzat jo dute Osaki-
detzak aplikaturiko murrizke-

ta hau; "osasuna ezin da er-
dizka eskaini", gaineratu dute. 
Bizi dutena salbuespenezko 
egoera bat ez dela ziurtatu 
dute, "euskal osasun sistema 
publikoak bizi duen prekarie-
tatearen isla baizik. Langile 
faltak, ordutegi murrizketek 
eta murrizketa-kate zein era-
baki zalantzagarriak euskal 
osasun sistema publikoa ahul-
tzen ari dira, arreta unibertsa-

la, hurbila eta kalitatezkoa 
izateko dugun eskubidea arris-
kuan jarriz. Herritarrontzat 
ondorioak nabarmenak dira".

Mobilizaziorako deia
Usurbilgo gurasook mozioa 
aurkeztu dute udaletxean. 
Irailaren 25eko 18:00etako 
udalbatzaren osoko ohiko 
bilkuran bozkatuko dute udal 
ordezkariek. Saioa amaituta-

koan, bizi duten egoera sala-
tu eta pediatria zerbitzua 
bermeekin eskaintzen segitzea 
galdegiteko eta "oro har, Osa-
kidetzako arduradunei osasun 
publiko sendo eta hurbilaren 
aldeko apustu irmoa eskatze-
ko" elkarretaratzea deitu dute 
udaletxe atarian. "Herritarrak 
mobilizazioetan parte hartze-
ra deitzen ditugu", egin dute 
gonbita. Gurasook iragarri 
dutenez, "ekimen honen bidez 
eta egoera konpondu bitartean 
egingo direnen bidez, argi utzi 
nahi dugu ez garela isilduko, 
eta ez dugula egoera hau nor-
malizatzerik onartuko". Argi 
utzi nahi izan dutenez, "gure 
haurren eskubideak errespe-
tatuak izan daitezen borrokan 
jarraituko dugu".

Alternatiba, oztopotsuagoa
Pediatria zerbitzua berreza-
rriko zutela jakin aurretik gu-
rasook berri eman zutenez, 
herriko osasun-etxeak pedia-
tria kontsulta ez izateak "zu-
zenean eragin die herriko 
haurren osasunari eta oina-
rrizko eskubideei". Gogorara-
zi dutenez, "osasun publikoa 
eta unibertsala aldarrikatzen 
den garaiotan, haurren osa-
suna lehen mailako lehenta-
suna izan beharko litzateke". 

Testuinguru horretan, "gu-
raso asko babesgabe sentitzen 
gara, eta publikoki salatu nahi 
dugu Donostialdea ESIko ar-
duradunaren aldetik ez dela 
orain arte inolako konponbi-
derik eman eta informazioa 
ematerakoan gardentasun 
falta larria dagoela". Izan ere, 
nabarmendu dutenez, "herri 
honetako guraso askok Osa-
kidetzari bidalitako idatzizko 
kexei emandako erantzuna 
beti bera izan da: “Ez dago 
pediatrarik eta ez dakigu pe-
diatria kontsulta zerbitzua 
noiz berrezarriko den”.

Oinarrizko zerbitzu falta 
honen aurrean, 6.500 biztan-
leko udalerri honetako gurasoei 
eskaini zaien alternatiba ba-
karra hilabeteotan, "Lasar-
te-Oriako Osasun Zentrora 
bideratzea da, honek haurren 

Hilabeteotan bizitako egoera salatu, mozioa aurkeztu eta mobilizazioa antolatu dute kalteturiko haurren gurasoek.

"Gure haurren 
eskubideen alde 
borrokan segiko dugu"
Hilabeteotan anbulatorioan izandako pediatra faltak antolatu eta bizi duten egoera salatzera 
bultzarazi ditu herriko hainbat guraso. Ostegunean 18:00etan udalbatzaren osoko bilkurarako 
mozioa aurkeztu dute eta saioaren amaieran, elkarretaratzea udaletxe atarian.

"ZUZENEAN ERAGIN 
DIE HERRIKO 
HAURREN 
OSASUNARI ETA 
OINARRIZKO 
ESKUBIDEEI"

OSASUN PUBLIKO 
HURBILA ETA 
KALITATEZKOA 
ESKATZEN DUTE. 
"OSASUNA EZIN DA 
ERDIZKA ESKAINI"

zaintzaileen lan eta familia 
bizitzen kontziliazioa are gehia-
go zailduz". Izan ere, denbo-
ra gehiago xahutzea dakar, 
profesional berak artatzeko 
zailtasun are handiagoa. Gu-
rasook gogorarazi dutenez, 
haurrentzat pediatrarekin 
"konfiantza hartzea" ezin ga-
rrantzitsuagoa da, baita "pe-
diatrarentzat ere". Haurrak 
ezagutzeko ezinbestekoa du 
postu berean mantentzea, 
anbulatorioan urteotan egon-
dako profesionalarekin ger-
tatu den moduan. "Oso gus-
tura egon gara berarekin, bera 
ere bai gurekin. Baina beste 
herri batera bidali dute". Hain-
bat adibideren bidez azaldu 
digute, haurrekiko zuen eza-
gutzak zenbat erraztu dien 
seme-alabon artatze lana.

Kalteak
Ondorio kaltegarri bat baino 
gehiago dakartza bizi izanda-
ko egoerak. Batetik, "gaixota-
sun kronikoak dituzten edo 
etengabeko jarraipen medikua 
behar duten haurren arreta 
zerbitzua oztopatuta egotea". 
Horren harira, "Lasarte-Oria-
ko Osasun Zentroko gainkar-
garen ondorioz, oinarrizko 
zerbitzuak ukatzen ari dira; 
hala nola, 6 hilabetetik gorako 
haurren errebisioak, hauen 
garapenean eta osasun arazoen 
prebentzioa oztopatuz".

Oztopo gehiago ere nabar-
mendu dituzte. Hala nola, 
"Usurbilgo pediatraren, ikas-
tetxeen eta gizarte zerbitzuen 
arteko elkarlan jarraia eta 
estua oztopatuz, arreta goiz-
tiarra eta bestelako behar fi-
sio-psikologikoak dituzten 
haurrak behar bezala artatuak 
izateko zailtasunak".

Hizkuntza beste oztopoeta-
ko bat da. Izan ere, "zenbait 

kasutan, Lasarte-Oriako Osa-
sun Zentroan pediatra erdal-
dunak artatzen ditu gure he-
rriko haurrak, eta kontuan 
izanik gure herriaren izaera 
euskalduna, funtsezkoa den 
paziente-mediku komunika-
zioa zailtasunez bete da, ka-
litatezko, gertuko eta artatze 
eraginkorra oztopatuz".

Itxaroteaz nazkaturik 
Ez da halako egoera bat bizi 
duten lehen aldia. Duela lau 
bat urte ere lauzpabost hila-
betez etenda izan zuten pe-
diatria zerbitzua. Oraingo 
honetan ere, kexak aurkezten 

aritu dira, kasu egin eta norbait 
ekarriko zutelakoan baina aste 
hasierara arte ez da halakorik 
gertatu. Izan ere ikusi zutenez, 
"kexak aurkezteak ez du ezer-
tarako balio, pazienteak arta-
tzeko Osakidetzaren telefono 
zenbakitik ez dute jakin izan 
"zer erantzun". Haietako ba-
koitzari erantzun ezberdin bat 
ematen zietela adierazi digu-
te. Udaberrian etorriko zela 
espero zuten, gero esan zitzaien 
Osakidetzatik ezingo zela udan 
profesional batekin zerbitzu 
hau eskaini. "Hasieran irailean 
esan zuten, gero urrian...". 
Hitzordua eskatzerakoan, ha-

sieran abendura arte pediatria 
zerbitzurako txanda eskuratu 
ezinik izan dira, gero kontsul-
ta hau baliatzeko tartetxo bat 
izateko "agenda itxita" aurki-
tu dute. Alegia, "deituko di-
gutela pediatra dagoenean".

Jasotako erantzun ezak gu-
rasoon pazientzia akabarazi 
du. Talde gisa antolatu, bizi 
duten egoera hedabideen bi-
dez salatu, udaletxean mozioa 
aurkeztu eta ostegunerako 
elkarretaratzea deitu dute. 
"Ahalik eta jende gehien etor 
dadila", galdegin dute. Izan 
ere, presazkoa da auzi hau 
konpontzea, udazkenean sar-
tu berri baikara. Hemendik 
aurrera, ugarituko dira birus 
ezberdinen agerraldiak. Tes-
tuinguru horretan, anbulato-
rio horretako erabiltzaile hel-
duok "medikua aukeratzeko 
aukera dugu", gogorarazi di-
gute gurasook. Haurrek aldiz, 
profesional bakarra aukeran 
eta bistan denez, hura ere ko-
lokan. 

Usurbilgo anbulatorioan pediatria zerbitzua berrabiarazi dute aste hasieran, baina gurasoek salatu dutenez "erdizka".

"HAURRENTZAT 
PEDIATRAREKIN 
KONFIANTZA 
HARTZEA EZIN 
GARRANTZITSUAGOA 
DA"

"HAURREK 
PROFESIONAL 
BAKARRA DUTE 
AUKERAN ETA 
HURA ERE 
KOLOKAN"

ARITZ LASARTE
Kirol proba berri bat udalerri 
honen herri bizitzan; Usurbil-
go I. Raida antolatu dute Ur-
daiagan, igande honetan, 
i r a i l a r e n  2 8 a n ,  g o i z e k o 
9:00etan. Aipatu federazioak 
duen egutegian ere proba be-
rri gisa ari dira iragartzen. 
"Euskal Hipika Federazioaren 
lehiaketen egutegi ofizialean 
Raid berri bat sartu dela jaki-
narazten dugu", berri emana 
dute. Proba bera soilik ez, 
aipatzekoak dira baita anto-
latzaileak ere, Usurbilgo I. 
Raida prestatzeko talde berri 
bat osatu da eta; Andatza En-
durance Kirol Kluba izenekoa. 
Euskal Hipika Federazioak 
hilabete hasieran jakinarazi 

zuen "klub berri bat erregis-
tratu dela", aipatu izena due-
na. "Ongi etorri gure federa-
ziora", adierazi zioten Usur-
bilgo eragile berriari.

Lau distantziatan
Lehiaketa honetan, aurrez 
ezarritako hainbat kilometro-
tako etapa edo faseak osatu 

behar dituzte parte hartzaileek. 
Hala, distantziaren arabera 
zehazten dira lehiaketetako 
kategoriak. 20, 40, 60, 80, 120, 
130 edo 160 kilometrotakoak 
izan daitezke. Usurbilgo I. 
Raida, esaterako, 20, 40, 60 eta 
80 kilometrotako kategorietan 
jokatuko dela iragarri dute 
antolatzaileek. Ibilbideak 

"mendiko pistak, lurrezko bi-
deak, hartxintxarrak, eta as-
faltozko bide zatiak" izango 
ditu. "Fase bakoitzaren amaie-
ran, albaitariek zaldiak ikus-
katzen dituzte". Ez badute 
arazorik sumatzen, albaitariok 
baimentzen dute zaldiok las-
terketan jarraitu ahal izatea.

Erresistentzia jokoan
Euskal Hipika Federazioaren 
esanetan, "zaldiaren eta zal-
dizkoaren azkartasun, trebe-
tasun eta erresistentzia fisiko 
zein psikologikoa" jokoan 
jartzen duen diziplina da 
Raid-a; izan ere, "biek egun 
bakarrean distantzia luzea 
egin behar dute eta erlojuz 
kontra. Zaldizkoak bere zal-
diaren ahalegina neurtzeko 
eta proban zehar, erritmo 
egokian joateko gaitasuna izan 
behar du".

Euskal Hipika Federazioak 
zehazten du txapelketa hauen 
egutegia. Kategoria ezberdi-
netakoak izaten dira; nazioar-
tekoak, estatu mailakoak edo-
ta erkidegokoak izan daitezke.

Izen-ematea ixtear
Usurbilgo proba bizileku duen 
lursailean (Urdaiaga auzoa 
2an, Santueneatik San Este-
banera igotzeko lehen bide-
gurutzearen ondoan) antola-
tu du Andoni Segurola herri-
kideak bi lagunekin batera. 
"Txikitatik datorkigu hiruroi 
zaldien munduarekiko lotura. 
Gogoan dut bost urterekin 
etxera ekarri zituztela pottoka 
batzuk", ordutik du lotura 
animaliokin, NOAUA!ri azaldu 
dionez. 

Raid-a antolatzen dabiltza 
buru-belarri aste honetan. 
Ostegunera arte, zabalik izan-
go dute proba berri honetan 
izena emateko epealdia parte 
hartzaileentzat. Orduan jakin-
go dute zenbat lehiakide izan-
go dituzten igandean. Orohar, 
gisa honetako hitzorduetan, 
"hemen inguruko eta katego-
rietako raid-etan gehienez, 
30-40 parte hartzaile izaten 
dira kategoria guztietakoak 
batuta, promoziokoetan. EAE-

Usurbilgo I. Raid-a igande goizean jokatuko da, irailaren 28an, goizeko 9:00etatik aurrera Urdaiagan.

"Txikitatik datorkigu 
zaldien munduarekiko 
lotura"
ANDONI SEGUROLA ANDATZA ENDURANCE KIROL KLUBA

Igande honetan, irailaren 28an Usurbilgo I. Raida antolatu du estreinakoz Andatza Endurance 
Kirol Klub berriak. Zaldi lasterketa horri buruzko azalpenak dakartza lerrootan, bilgune horretako 
ordezkari Andoni Segurolak.

"OSTEGUNERA 
ARTE ZABALIK 
IZANGO DA PROBA 
HONETAN IZENA 
EMATEKO 
EPEALDIA"

"ZALDIAREN 
AZKARTASUN, 
TREBETASUN ETA 
ERRESISTENTZIA 
JARTZEN DU 
JOKOAN"

ko lehiakideak izaten dira, 
Nafarroatik batzuk mugitzen 
dira, eta baita Kantabria edo-
ta Asturias aldetik ere".

Kontrolpeko abiadura
Proba hau antolatzeko gogoak 
bilgune berri bat sortzera bul-
tzatu ditu; Andatza Enduran-
ce Kirol Kluba. "Raid hau 
antolatzeko biltzen hasi gine-
nean, begira aritu ginen zer 
pauso segitu beharko genituen. 
Hoberena klub bat sortzea 
zela ikusi genuen, tramiteak 
egiteko erraztasun handiak 
ematen ditu eta. Horrez gain, 
formaltasun handiagoa ema-
ten dio", Segurolak azaldu 
digunez.​​​​​​​ 

"Endurance" kontzeptua 
txertatu dute kirol klubaren 
izenean, izan ere, "ingelesez 
endurance deitzen zaio eta 
diziplina honi". Erresistentzia 
esan nahi du. "Distantzia lu-
zeko probak dira. Kasu hone-
tan, promoziokoak direnez, 
abiadura kontrolatukoak dira, 
abiadura gutxienekoak eta 
gehienekoak mugatzen dituz-
te. Kategoria bakoitzaren ara-
bera, faseen artean, hornidu-
ra puntuak daude. Bertan, 
zaldiei eta zaldizkoei ura edo 
jatekoa ematen zaie eta fase 
bakoitzaren amaieran, albai-
tarien kontrola pasatzen dute. 
Bertan, zaldiaren parametro 
ezberdinak behatzen dituzte; 
trosta, herrenka dabiltzan edo 
ez, parametro metabolikoak 
edota egoera orokorra azter-
tzen dute. Ondo bada segi 
egiten du, ordu-erdiko atse-
denaldiaren ostean. Ondo ez 
badago, kaleratua izaten da".

Irteera, une ikusgarrienetako 
bat 
Igandean, irailaren 28an, Usur-
bilen estreinakoz antolatuko 
duten Raid-a ikustera gertu-
ratu nahi duenak, une egokie-
na zein izan daitekeen azaldu 
digu Andoni Segurolak. Argi-
tu digunez bi txandatan irten-
go dira parte hartzaileak. 
Goiztiarrenak, 80 kilometroko 
proban parte hartuko dutenak 
izango dira. Goizeko 9:00etan 

abiatuko dira. Hogei minutu 
geroago abiatuko dira, 60, 40 
eta 20 kilometroko probetako 
lehiakideak. "Ikustera etorri 
nahi duenak, une politena 
irteera izaten da. Zaldi gehie-
nak batera ateratzen dira eta 
hori izaten da ikusteko une 
politena", nabarmendu du. 

Gero, lasterketa zatitzen 
doala jakinarazi du. Partaideak 
erritmo ezberdinean ibiltzen 
dira eta fase bakoitzaren amaie-
rara banaka edo talde murri-
tzagoetan heltzen dira. Ondo-
rioz, "albaitarien kontrola 
pasatzeko denbora desberdi-
nak izaten dituzte", Segurolak 
argitu duenez. 

Fase arteko trantsizio une 
horiek ere gertutik ikusteko 
modukoak direla gaineratu 
du. "Hornidura puntuak ikus-
teko politak izaten dira bai-
ta, zaldiak urarekin freskatzen 
dituzten unea edota pultsa-
zioak murrizten diren mo-

mentua". Izan ere, gogora-
razi digunez, "albaitarien 
kontrola pasatzeko 64 pul-
tsaziotik behera egon behar 
dute zaldiek. Hori izaten da 
lasterketa zatitzen duena 
askotan". 

Segitzeko asmotan 
Lehen Raid-a da iganderako, 
irailaren 28rako antolatu du-
tena, segida eman asmo dio-
tena etorkizunean. "Aurrera 
begira, hau ondo ateratzen 
bada, urtero antolatzen segi-
tzeko asmoa dugu", aurreiku-
si dute. Hartara, halako proben 
sare edo mapa horretan ko-
katu nahi lukete Usurbilgo 
kirol ekimen berri hau. "Eus-
kal Herri mailan eta ingurue-
tako probintzietan Raid gehia-
go izateko aukera ematea" 
dute erronketako bat, baita 
ere "hau antolatzen gozatzea 
eta gustura aritzea kirol ho-
netan".

Usurbilgo I. Raid-a

Irailak 28, igandea, 09:00.
Tokia: Urdaiaga auzoa, 2.
Probak:
• 20 km: 80-133 minutu artean 
amaitu beharko dute fase ba-
karra.
• 40 km: 80-133 minutu artean 
amaitu beharko dute bi fasee-
tako bakoitza. Tartean, 30 
minutuko atsedenaldia izan-
go dute.
• 60 km: 80-133 minutu artean 
amaitu beharko dute hiru fa-
seetako bakoitza. Faseen tar-
tean, ordu-erdiko atsedenaldia 
izango dute.
• 80 km: 112-200 minutu artean 
amaitu beharko dituzte lehen 
bi faseak, azkena 80-133 mi-
nutu artean. Fase bakoitzaren 
amaieran 30 minutuko atse-
denaldia izango dute.
Oharra: fase bakoitzaren 
amaieran albaitariak zaldiari 
egingo dion behaketan gehie-
nez minutuko 64 pultsazio 
beharko ditu.
Sariak: kategoria bakoitzeko 
lehen hiru sailkatuentzat "Best 
condition" saria/oroigarria 
izango da. Horrez gain, parte 
hartzaile guztientzako oroi-
garria eta sari desberdinen 
zozketa.
Antolatzailea: Andatza Endu-
rance Kirol Kluba.

Igande goizeko 9:00etan abiatuko dira Usurbilgo I. Raid probako lehen parte hartzaileak.

"HOBERENA KLUB 
BAT SORTZEA ZELA 
IKUSI GENUEN, 
TRAMITEAK 
ERRAZTEN DITU 
ETA"

"ZALDI GEHIENAK 
BATERA 
ATERATZEN DIRA 
ETA HORI IZATEN 
DA IKUSTEKO UNE 
POLITENA"

'Plazan Bazan' 12/13. orrialdeetako denborapasen soluzioak.

Emakumeon Etxeko jabetza 
eskolako ikastaroak: 
• Zoru pelbikoa (urriak 2-aben-
duak 4, ostegunak, 17:00-19:00).
• Batukada feminista (Bi astez 
behin, astelehenetan 18:00-20:00).
• Biodantza (urriak 7-27, as-
tearteetan, 17:30-19:00).
• Emakumea eta hilekoa (urriak 
4, azaroak 15 eta abenduak 13, 
larunbatak, 10:00-12:00 artean).
• Twerk, Booty dance (urriak 
12, igandea, 10:30-14:30 artean). 

Izen-ematea: 943 377 112 / 
emakumeonetxea@usurbil.eus 
Epealdia: irailak 30.

Etumeta AEK euskaltegia:
Urriaren 1ean hasiko dute 
ikasturtea. 

• Matrikulatzeko: Nagusia, 43 
(astelehenetik ostegunera 
11:00-13:00/17:30-20:00. Os-
tiraletan, 11:00-13:00), 607 609 
379, usurbil@aek.eus.

Udal euskara ikastaroak: 
• Gurera etorri berrientzako 
hastapen ikastaroa eta jubi-
latuentzako oinarrizko eus-
kara ikastaroa. 

Izena emateko: 943 371 999 
/ euskara@usurbil.eus
• Mintzalagun eta 6-16 urte 
artekoentzako euskara-maila 
hobetzeko saioak: 

Izen-ematea: 650 45 93 54 
zerbitzuak@ttakun.eus 
Bi ikastaroetan izena emateko 
epea: irailak 25.

Esperientzia Eskola eta oroimen 
tailerra:
• Epealdia: irailak 26. 
• Izen-ematea: gizarte zerbi-
tzuetan 9:00-14:00 (asteazke-
netan ezik) / 943 377 110.

Manga tailerra: 
Irailaren 26an 17:30ean udal 
liburutegian, Sara Basurtore-
kin. LH4tik gorakoei zuzen-
duriko 16 lagunentzako tokia 
egongo da. Izena liburutegian 
eman beharko da.

Aisialdiko hezitzaile izateko 
ikastaroa
Aisiola Hezitzaile Eskolak es-
kainiko du eta 17 urtetik go-
rako ikasleei zuzendua dago. 
Ikastaroari buruzko zehazta-
sunak eskaintzeko aurkezpen 
saioa antolatu du Aisiolak. 
Bilera urriaren 3an izango da, 
ostiralean,  arratsaldeko 
17:00etan Potxoenean. 
• Informazio gehiagorako: 
aisiola.ikastola.eus 
943 445 108.

Jabetza eskolaren baitan hainbat ikastaro prestatu dituzte Emakumeon Etxean.

Izena emateko 
azken egunak
Hainbat trebakuntza saioetan izena emateko azken egunak 
dituzue honako hauek:

ZORION AGURRAK

Pilota partidak

Irailak 26, ostirala, Usurbilen:
•Kadeteak binaka 2. Mailan:

Pagazpe -Aretxabaleta

•Jubenilak eskuz binaka 1. Mailan:

Pagazpe -Behar Zana

Eskubaloia Oiardon

Irailak 27, larunbata:
•10:00 Kadete neskak: 

-Cortes Usurbil K.E.

-Cartonajes Arregui Aloña

•11:30 Senior neskak: 

-Urbil-Usurbil K.E.

-Txingudi Zubiede

•13:00 Jubenil mutilak: 

-Usurbil K.E.

-Txingudi Done Pedro

•16:00 Kadete mutilak: 

-Usurbil K.E.

-Alkain Bidasoa Irun

Zorionak Manex!                           
Irailaren 17an, 3 urte bete zenituen 
eta primeran ospatu genuen. 
Txokolatezko eta Pizzasko muxu asko 
asko familia osoaren partez.

Zaintza behar dutenak eta 
haien zaintzaileak (afektiboak 
edota profesionalak) elkarre-
kin bizitzea ahalbidetuko dute 
Egurtzegiko bizi osorako etxe-
bizitzek. Urriaren 6tik 25era 
egongo da etxe horietan 
izen-emateko aukera. Argi-
bide gehiago urriaren 2ko 
bisita gidatuan: 18:00etan. 
Egurtzegin bertan.

Egurtzegiko bizi 
osorako etxebizitzak

ETXEBIZITZAK
ALOKAIRUAN
Usurbilen alokairuan hartzeko etxe edo 
logela baten bila nabil. 618 773 004. 

10 urte Usurbilen alokairuan bizi 
den familia bat gara. Bost pertsona 
gara. Alokatzeko etxeren bat badu-
zu deitu: 68865344. 

Etxebizitza bila dabilen familia gara. 
688 653 441. 

Usurbilen (erdigune edo auzoetan) 
alokairuan hartzeko etxe baten bila 
nabil. Pertsona bakarra naiz eta ez 
daukat animaliarik. Diru sarrera 
finkoak ditut. 630089127

MOTORRA
SALMENTA, GARAJEAK
Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK
Pertsona helduan zaintzeko lan bila 
nabil. Zaintzaile titulazioa dut eta es-
perientzia handia. Interna moduan edo 

orduka lan egiteko disponibilitatea. 
618814363 (Marta) 

Lan bila nabil. Eskaintzaren baten be-
rri baduzu, deitu: 668 57 85 52 / an-
quitora@gmail.com 

Garbiketa lanak edo ume zein helduen 
zaintza lanetan aritzeko lan bila nabil. 
Erreferentzia onak dauzkat. Goizetan 
16:00ak arte lan egiteko aukera. 
604302785 

Garbiketa lanak edo pertsona helduen 
zaintzan lan egiteko lan bila nabil. 
Zaintzaile titulua daukat eta interno 

moduan edo orduka lan egiteko dis-
ponibilitatea. 631654743 

Orduka eta egunez, adineko per-
tsonak zaintzeko edo garbiketa 
lanak egiteko eskaintzen dut nire 
burua. 747446091. 

BESTELAKOAK
Batxilergo 2. maila egingo duen 
ikasle bati matematika eta fisikako 
klase partikularrak emateko norbai-

ten bila gabiltza. 657714355 

Frantses irakasle baten bila ari gara, 
DBH4ko ikasle batentzat. 615758476.

Haurren aisialdirako hezitzailea 
naiz, eta esperientzia dut. Irailean 
prest ume zaintzarako edo esko-
lako lan errefortzurako: 688896135 

Klase partikularrak emateko per-
tsona baten bila nabil. DBH3ko 
ikasle bati, astean 3 egunez. Ikas-
t u r t e  o s o k o  k o n p r o m i s o a : 
647742588

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

HILDAKOAK

Juan Auzmendi 
Garmendia
Irailaren 17an hil zen, 
81 urterekin.

Udala	 	   943 371 951
Atez ateko bulegoa	   900 776 776
Udaltzaingoa	   943 361 112
Egurtzegi	 	   943 300 563
Gizarte Zerbitzuak	   943 377 110
Bake Epaitegia	   943 372 336
Oiardo Kiroldegia	   943 372 498
Sutegi Udal Liburutegia    943 360 692
Potxoenea	 	   943 371 999
Kzgunea	 	   943 023 684
Zumarte Musika Eskola    943 371 594
Etumeta AEK euskaltegia 607 609 379
Emakumeen Etxea            943 371 112

Gure Pakea Egoitza 	   943 368 770
Gure Elkartea Egoitza	  686 554 145
Arrate Zahar Egoitza	  692 898 492
Salbatore Parrokia 	  943 361 239
Korreos - posta zerbitzua 943 362 894
Anbulategia		  943 362 013
Amenabar botika 	  943 376 076
Iturralde botika	  943 363 395
DYA	 	  943 464 622
Gurutze Gorria	  943 272 222
Emergentziak	                112
Genero-indarkeria, arreta             016
Gonzalez Ehorztetxea	  943 362 163

TELEFONO INTERESGARRIAK

Zorionak amona Mertxe!                      
Eta urte askotarako!

Zorionak Lea!                                  
Irailaren 28an 2 urte jada! Muxu 
potolo bana etxeko guztien partez! 
Infinitu maite zaitugu!

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

OSTIRALA 26

USURBIL Manga tailerra
LH4tik gorako gaztetxoentzat. 
Izen-ematea udal liburutegian.                                 
17:30 Sutegin.

USURBIL "Norgehiagoka" 
erakusketaren irekiera
18:00 Sutegiko erakusketa 
aretoan.

USURBIL Sareren 
mobilizazioa
20:00 Mikel Laboa plazan.

LARUNBATA 27

USURBIL 2. Arrobiltzarra
Arrobitxuloko bigarren batzarra, 
proiektua definitzen jarraitu eta 
ekintza berriak martxan jartzeko.                                
11:00 Gazte lokalean.    

USURBIL Kantu-jira
12:00-14:00 Mikel Laboa plazan.  

ZUBIETA Errebote Asteburua 
Zubietan
Arratsaldez.              

IGANDEA 28

ZUBIETA 62. Enrique Abril 
Errebote Txapelketa
09:00 Errebote plazan.

USURBIL Usurbilgo I. Raida
Antolatzaileak: Andatza 
Endurance Kirol Kluba eta Euskal 
Hipika Federazioa.                                
09:00 Urdaiaga.  

Irailak 27, larunbata
• 16:30 Gazteen joko garbi 
partida. Amaieran, xextoak 
probatzeko eta jolasteko au-
kera irekia.
• 18:00 Karta-jokoen saioa, 
Dani Carballok diseinatutako 
pilotari buruzko kartekin.
• 19:00 Afari-merienda triki-
tixak alaituta.
• 20:00 Zubietako Herri Es-
kolakoek erreboteari eskai-
nitako totemaren aurkezpena.
• 21:00 "Errebotea. Plaza-jo-
ko baten muina" bideoaren 
proiekzioa.

Irailak 28, igandea
• 09:00 "Enrike Abril" txapel-
ketako bi partida:
-Zubieta 1-Luzean
-Zubieta 2-Zaharrer Segi
Partidak ikustean aukera izan-
go da bertatik bertarako azal-
penak jasotzeko, ikusleen 
artean horretan arituko dire-
nen ahotik.

• Antolatzaileak: Zubieta Pi-
lota Elkartea, 650 Usurbil Bizi.
• Laguntzaileak: Donostiako 
Udala, Usurbilgo Udala, Zu-
bietako Herri Batzarra.

Egitarau oparoa iragarri dute asteburu honetarako.

Errebote Asteburua 
Zubietan

Atzerritartasun 
araudi berriari 
buruzko 
hitzaldia

Usurbilgo Udalak 
antolaturiko solasal-
dia irailaren 30ean 
izango da, arratsal-
deko 18:00etan Po-
txoenean. SOS Arra-
zakeriako kide Mikel 
Mazkiaran López de 
Goikoetxeak gidatu-
ko du saioa.

DYA lehen 
sorospeneko 
ikastaroa

Urriaren 4ko astebu-
ruan, DYA Gipuzkoak 
lehen sorospeneko 
ikastaro bat eskainiko 
du Usurbilen. Euska-
raz izango da, eta bi 
eguneko iraupena du: 
urriaren 4ean 9:00eta-
tik 14:00etara; eta 
urriaren 5ean 9:00eta-
tik 14:00etara, DYAk 
Usurbilen duen egoi-
tzan, Muna-Lurra 
26eko lokalean. 

Izena emateko edo 
deitu 943 46 46 22  te-
lefonora edo DYAgi-
puzkoa.com web 
orrian sartu. Ikasle 
kopurua mugatua 
izango da. 

Bigarren Arrobiltzarra

Larunbaterako, irailaren 27rako deitu du Arrobitxulok 
goizeko 11:00etan Artzabalen kokaturiko gazte lokalean. 
"Arrobitxuloko bigarren batzarra proiektua definitzen 
jarraitu eta ekintza berriak martxan jartzeko baliatuko 
da" saioa, deitzaileen esanetan.

